
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী




ক্ষেমঙ্কর




    তবে দেখ চাহি

সম্মুখে তােমার। বন্ধু, আর রক্ষা নাই।

এবার লাগিল অগ্নি। পুড়ে হবে ছাই

পুরাতন অট্টালিকা, উন্নত উদার,

সমস্ত ভারতখণ্ড কক্ষে কক্ষে যার

হয়েছে মানুষ। এখনাে যে দুনয়নে

স্বপ্ন লেগে আছে তব।

    খাণ্ডবদহনে

সমস্ত বিহঙ্গকুল গগনে গগনে

উড়িয়া ফিরিয়াছিল করুণ ক্রন্দনে

স্বর্গ সমাচ্ছন্ন করি' -বক্ষে রক্ষণীয়

অক্ষম শাবকগণে স্মরি। হে সুপ্রিয়,

সেই মত উদ্বেগ-অধীর পিতৃকুল

নানা স্বর্গ হ'তে আসি’ আশঙ্কা-ব্যাকুল

ফিরিছেন শূন্যে শূন্যে আর্ত্ত কলস্বরে

আসন্ন সঙ্কটাতুর ভারতের পরে।

তবু স্বপ্নে মগ্ন সখে।

    দেখ মনে স্মরি,

আর্য্যধর্ম্ম মহাদুর্গ এ তীর্থনগরী

পুণ্যকাশী। দ্বারে হেথা কে আছে প্রহরী?

